




	ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի (ՀՕ-316-Ն) 23-րդ և 40-րդ հոդվածների կատարման, ինչպես նաև ջրօգտագործողների ընկերությունների էլէներգիայի գծով պարտավորությունների մարման անհրաժեշտությամբ։ 

	
	          2.Ընթացիկ իրավիճակը և խնդիրները

         1. 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի` ՀՕ-316-Ն (այսուհետ՝ Օրենք) 23-րդ հոդվածի համաձայն՝ Ջրային օրենսգրքի 37-րդ հոդվածը լրացվել է հետևյալ բովանդակությամբ՝ «Ջրօգտագործման և էկոլոգիական թողքի փաստացի չափաքանակները հաշվառելու համար Ջրային ռեսուրսների կառավարման և պահպանության մարմնի կողմից, սույն օրենսգրքի 32-րդ հոդվածի 3-րդ մասի 8-րդ կետի համաձայն, ջրօգտագործման թույլտվության մեջ ամրագրվում է տվյալների առցանց փոխանցմամբ ջրահաշվիչ (ջրաչափիչ) սարքեր տեղադրելու պահանջը (բացառությամբ կրկնակի (երկրորդային) ջրօգտագործման դեպքի)։», իսկ Օրենքի 40-րդ հոդվածի 2-րդ մասով վերը նշված պահանջի վերջնաժամկետ է սահմանվել մինչև 2024 թվականի հունվարի 1-ը։
         Հաշվի առնելով վերը նշվածը՝ Ջրային կոմիտեն աշխատանքներ է իրականացրել բոլոր ջրօգտագործողների ընկերությունների հետ՝ նրանց կողմից շահագործվող մեխանիկական եղանակով աշխատող խորքային հորերը ջրաչափական սարքերով կահավորելու կարիքների հավաքագրման և գնահատման ուղղությամբ։ Արդյունքում պարզվել է, որ ջրօգտագործողների ընկերությունների կողմից շահագործվում են ջրաչափական սարքերով չկահավորված 614 խորքային հորեր, և առցանց տվյալների փոխանցմամբ ջրահաշվիչ /ջրաչափիչ/ սարքերով կահավորելու համար անհրաժեշտ է՝ 100 մմ տրամագծով 30 հատ, 125 մմ տրամագծով 38 հատ, 150 մմ տրամագծով 539 հատ, 200 մմ տրամագծով 2 հատ, 250 մմ տրամագծով 1 հատ, 300 մմ տրամագծով 3 հատ և 400 մմ տրամագծով 1 հատ, ընդամենը՝ 614 ջրաչափական սարք։
        Նախնական ֆինանսական գնահատական ստանալու նպատակով Ջրային կոմիտեի կողմից իրականացվել է շուկայի ուսումնասիրության և տվյալ ոլորտում գործունեություն ծավալող 5 տարբեր ընկերություններից ստացվել են նախնական գնային առաջարկներ, որոնց համաձայն 614 ջրաչափական սարքավորում ձեռք բերելու համար պահանջվում է շուրջ 449,967.0 հազար դրամ (տեղեկանքը կցվում է)։
  2. 01.08.2023թ. դրությամբ ջրօգտագործողների ընկերությունների էլէներգիայի գծով կրեդիտորական պարտքը կազմել է 2,238.1 մլն դրամ, օգոստոս ամսվա ընթացքում վճարվել է 400.0 մլն դրամ, պարտքի մնացորդը կազմում է 1,838.1 մլն դրամ։ «Ջրառ» ՓԲԸ-ի մասով 01.08.2023թ. դրությամբ էլէներգիայի գծով կրեդիտորական պարտքը կազմել է 558.3 մլն դրամ, օգոստոս ամսվա ընթացքում վճարվել է 136.9 մլն դրամ, պարտքի մնացորդը կազմում է 421.4 մլն դրամ։ Սույն նախագծով վերաբաշխվող  1,664.2 մլն դրամը կուղղվի ջրօգտագործողների ընկերությունների 01.08.2022թ. դրությամբ առկա էլէներգիայի և ջրառի գծով պարտավորությունների մի մասի մարմանը, ընդ որում՝ ջրօգտագործողների ընկերությունների կողմից «Ջրառ» ՓԲԸ-ին վճարվելիք գումարը կուղղվի վերջինիս կողմից էլէներգիայի պարքի մի մասի մարմանը:


	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը կվերաբաշխվի ՀՀ 2023 թվականի պետական բյուջեի «Ոռոգման համակարգի առողջացում», «Որոտան-Արփա-Սևան թունելի ջրային համակարգի կառավարում» և «Ջրամատակարարման և ջրահեռացման բարելավում» ծրագրերի որոշ միջոցառումների գծով հատկացված գումարներից՝ մասնավորապես «1004-31002 Ոռոգման համակարգերի հիմնանորոգում» և «1004-31011 Խորքային հորերի վերականգնում» միջոցառումներից համապատասխանաբար 212,941.5 և 92,375.1 հազ. դրամ նվազեցումները պայմանավորված են նրանով, որ նշված աշխատանքների իրականացման համար մրցութային գործընթաց մեկնարկելու համար ահրաժեշտ էր իրականացնել նախագծանախահաշվային փաստաթղթերի վերահաշվարկ և վերջինիս վերաբերյալ դրական փորձագիտական եզրակացություն, քանի որ նշված փաթեթները ձեռք էին բերվել 2018 թվականին։ «1072-31009 ՀՀ տարածքում վարձակալի կողմից չսպասարկվող բնակավայրերում ջրամատակարարման և ջրահեռացման համակարգերի կառուցում» միջոցառման մասով 182,400.0 հազ. դրամ նվազեցումը պայմանավորված է նրանով, որ Ջրային կոմիտեի, ՀՀ Տավուշի մարզպետարանի և Իջևանի համայնքապետարանի հետ տեղի են ունեցել քննարկումներ, որի արդյունքում Ջրային կոմիտեին առաջարկել է նշված աշխատանքների նախագծանախահաշվային փաստաթղթերը փոխանցել իրենց՝  «Հ. Հովնանյան ընտանեկան հիմնադրամի» կողմից շինարարական աշխատանքներն իրականացնելու նպատակով, իսկ 25,948.8 հազ. դրամ նվազեցումը պայմանավորված է նրանով, որ Արագածոտնի մարզի մի շարք բնակավայրերի ջրամատակարարման նախագծանախահաշվային փաստաթղթերի ձեռքբերման նպատակով տեխնիկական առաջադրանքը դեռևս գտնվում է «Վեոլիա Ջուր» ՓԲԸ-ի հետ քննարկման փուլում, արդյունքներն ամփոփելուց հետո կորոշվի նպատակահարմարության հարցը։ «1017-21001 Արփա-Սևան ջրային համակարգի տեխնիկական վիճակի բարելավում» աշխատանքներն ամբողջությամբ ավարտվել են, որի արդյունքում տնտեսվել է 22,660.0 հազ. դրամ իսկ «1004-31014 Ջրամբարների վերականգնման և վերազինման աշխատանքներ» միջոցառումից 17,978.0 նվազեցումը նույնպես աշխատանքների արդյունքում տնտեսումներ են։ «1004-31009 Օրվա կարգավորման ջրավազանների կառուցում և վերակառուցում» միջոցառման մասով՝ 30 ՕԿՋ-երից 24-ի համար արդեն ձեռք են բերվել նախագծանախահաշվային փաստաթղթերը, մնացած 6–ի մասով ձեռքբերման գործընթացը ընթացքի մեջ է։ 30 ՕԿՋ-երի մասով բոլոր նախագծերը փորձաքննության պայմանագրերի կնքման փուլում են։ Դրական փորձագիտական եզրակացությունները ստանալուց հետո՝ մինչև տարեվերջ նախատեսվում է մեկնարկել 10 ՕԿՋ-երի մասով շինարարական աշխատանքների մրցութային գործընթացը, հետևաբար նախագծով գումարները նվազեցվել են և ուղղվել հրատապ միջոցառումների իրականացմանը։

Արդյունքում՝ աշխատանքների մեկնարկի հետաձգման հանգամանքը հնարավորություն է տալիս միջոցառման շրջանակներում 2023 թվականի ՀՀ պետական բյուջեով կապալի պայմանագրի շրջանականերում չնախատեսված ծախսերի համար ՀՀ կառավարության համաֆինանսավորման նախատեսված միջոցների մասով կատարել միջծրագրային վերաբաշխում՝ միջոցներ հատկացնելով այլ միջոցառումներին։
 «1004-11010 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառման շրջանակներում ՀՁՎԳՊ-ի ազդակիր անձանց փոխհատուցումների և օժանդակությունների տրամադրման աշխատանքների կազմակերպման հանձնաժողովի կողմից ուսումնասիրությունների փուլում են ազդակիր անձանց փոխհատուցումների փաթեթները և այդ կապակցությամբ նախատեսված գումարից դեռևս վճարումներ չեն կատարվել։ Հաշվի առնելով այն հանգամանքը, որ ՀՁՎԳՊ-ի ազդակիր անձանց փոխհատուցումների և օժանդակությունների տրամադրման սահմանված գործընթացները բավականին ժամանակատար են՝ 2023թ. ՀՀ պետական բյուջեում այս միջոցառման մասով հնարավոր է կատարել միջծրագրային վերաբաշխում՝ առանց միջոցառման արդյունքային չափորոշիչների փոփոխության։
 Վերը նշված նվազեցումները պայմանավորված են Օրենքի պահանջի կատարումն ապահովելու համար առավել հրատապ և առաջնային դարձած խորքային հորերը ջրաչափական սարքավորումներով կահավորելու հանգամանքով, ինչպես նաև ջրօգտագործողների ընկերություններում էլէներգիայի անջատումներից խուսափելու նպատակով նրանց բնականոն գործունեությունն ապահովելու համար։ 1,878.0 մլն դրամն առաջացել է գնումների ընթացակարգի արդյունքում առաջացած տնտեսումների հաշվին։ 2023 թվականի ընթացքում վերը նշված նվազեցված գումարների վերականգնման անհրաժեշտություն չի առաջանա։


	
	4.Կարգավորման նպատակը և բնույթը
2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի` ՀՕ-316-Ն, 23-րդ և 40-րդ հոդվածների պահանջի կատարում, ինչպես նաև ջրօգտագործողների ընկերությունների էլէներգիայի գծով պարտավորությունների մարում։


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 614 խորքային հորերի ջրաչափական սարքավորումներով կահավորում, ինչպես նաև ջրօգտագործողների ընկերությունների բնականոն գործունեության ապահովում։


	
	  7. Տեղեկատվություն
      «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



